
ចំណុចសំខាន់នៃនិយាមសិក្សាស្នូលរួមរបស់រដ្ឋ ចំពោះមុខវិជ្ជាគណិតសាស្រ្ត

និយាមសិក្សាស្នូលរួម​របស់រដ្ឋ (Common Core State Standards​ - CCSS) កំណត់នូវអ្វីដែលសិស្សត្រូវយល់ដឹង និងអាចធ្វើបាន​ក្នុង​ការ​​សិក្សាមុខវិជ្ជាគណិតសាស្រ្ត ។ ចំពោះសិស្សដែលចេះស្ទាត់លើ គណិត​សាស្រ្ត CCSS គឺជាការត្រៀមខ្លួនបានប្រសើរសម្រាប់​សិក្សា​មុខ​​វិជ្ជាកម្រិតមហាវិទ្យាល័យ និងមានបំណិនជាប់ខ្លួនដែល​ចាំបាច់​សម្រាប់​ភាពជោគជ័យក្នុងវិស័យការងារបច្ចុប្បន្ន ។ 

CCSS មានរួមបញ្ចូលនូវសំណុំនិយាមសិក្សាដែលផ្តោតលើអ្វី​មួយ​​ពិត​ប្រាកដ និងមានភាពទាក់ទងគ្នា ដែលអាចផ្តល់ឲ្យសិស្សនូវ​ឱកាសដើម្បីជោគជ័យចំពោះភាពស្ទាត់ជំនាញលើមុខវិជ្ជាគន្លឹះទាំងឡាយ​ ដែលសិស្សបានរៀនតាំងពីថ្នាក់ដំបូង និងកសាងបន្តក្នុងឆ្នាំ​សិក្សាជាបន្តបន្ទាប់ ។ ដោយការផ្តោតលើទស្សនៈស្នូល ដែលមាន​ភាពចាំបាច់សម្រាប់ការសិក្សាគណិតសាស្រ្តដែលកាន់តែមានកម្រិត​ខ្ពស់ក្នុងឆ្នាំសិក្សាក្រោយៗ វានឹងធ្វើឲ្យការយល់ដឹងរបស់ពួកគេ​កាន់​តែ​មានភាពស៊ី​ជម្រៅឡើង​ ។ 

ចាប់ពីថ្នាក់មតេយ្យ រហូតដល់ថ្នាក់ទីប្រាំបី និយាមសិក្សា​ត្រូវបាន​ចាត់​ជាក្រុមតាមកម្រិតថ្នាក់ ហើយត្រូវបានរៀបចំទៅក្នុងវិស័យ ដែល​ខុស​គ្នាតិចតួចតាមថ្នាក់នីមួយៗ ។ និយាមសិក្សានៅវិទ្យាល័យ ត្រូវ​បា​ន​រៀបចំតាមប្រភេទទស្សនៈ ។ មេរៀនគណិតសាស្រ្តនៅ​វិទ្យា​ល័យ អាចបង្កើតឡើងបានដោយការប្រើនិយាមសិក្សាចេញ​ពី​ប្រភេទ​ទស្សនៈ​ទាំងនោះ ។ ឧទាហរណ៍នៃមេរៀនមួយដែលបង្កើត​បាន​សម្រាប់បង្រៀនសិស្សថ្នាក់ទីប្រាំបី ឬនៅវិទ្យាល័យ គឺមេរៀន​ពិជ​គណិត I ដែលមានរួមបញ្ចូលក្នុង CCSS ។ លើសពីនេះ CCSS មាន​រួមបញ្ចូលនូវនិយាមសិក្សា សម្រាប់មុខវិជ្ជាកម្រិតខ្ពស់ ដោយ​មាន​រួមទាំងការគណនា និងការរកប្រូបាបប៊ីលីតេ ព្រម​ទាំង​ស្ថិតិ​កម្រិត​ខ្ពស់ ដែល​ជា​និយាមសិក្សា​មាន​បំណង​រៀប​ចំ​សិស្ស​សម្រាប់​ការ​សិក្សា​មេរៀនកម្រិតខ្ពស់ប្រភេទនេះ នៅវិទ្យាល័យ ត្រូវ​បាន​គូស​ចំណាំ​ដោយ​ប្រើសញ្ញាបូក (+) ។ និយាមសិក្សានេះ ក៏​មាន​រួម​បញ្ចូល​ផង​ដែរ​នូវនិយាមសិក្សាសម្រាប់គណិតសាស្រ្តអនុវត្តបែបសមាហរណកម្ម ដែលមានរៀបរាប់ក្នុងសំណុំបំណិន និងដំណើរការ ដែលសិស្សទាំង​អស់​ត្រូវតែអភិវឌ្ឈ ជាផ្នែកមួយនៃការសិក្សាគណិតសាស្រ្តរបស់​ពួក​គេ 
ថ្នាក់មតេយ្យដល់ថ្នាក់ទីប្រាំបី - និយាមសិក្សាតាមកម្រិតថ្នាក់ ៖ វិស័យ 

ការរាប់ និងបណ្តុំធាតុ (CC) ការធ្វើប្រមាណវិធី និងការគិតបែប​ពិជ​គណិត (OA) ចំនួន និងការធ្វើប្រមាណវិធីលេខខ្ទង់ដប់ (NBT) ចំនួន និង​ការធ្វើប្រមាណវិធី – ប្រភាគ (NF) អនុបាត និងសមមាត្រ ទំនាក់ទំនង (RP) ប្រព័ន្ធលេខ (NS) រង្វាស់រង្វាល់ និងទិន្នន័យ (MD) កន្សោម និង​សមីការ (EE) អនុគមន៍ (F) ធរណីមាត្រសាស្រ្ត (G) ព្រមទាំង ស្ថិតិ និងប្រូបាបប៊ីលីតេ (SP) ។
និយាមសិក្សានៅវិទ្យាល័យ ៖ ទស្សៈតាមប្រភេទ 

ចំនួន និងបរិមាណ (N) ពិជគណិត (A) ប្រភាគ (F) ម៉ូដែល (() ធរណីមាត្រសាស្រ្ត (G) ព្រមទាំងស្ថិតិ និងប្រូបាបប៊ីលីតេ (S) ។

និយាមកម្មសិក្សាស្នូលរួមរបស់រដ្ឋសម្រាប់មុខវិជ្ជាគណិតសាស្រ្ត
ដោយផ្តោតលើនព្វន្តសាស្រ្ត និងភាពស្ទាត់ជំនាញជាមួយនឹងចំនួន​គត់​នៅថ្នាក់ដំបូងៗ
និយាមកម្មសិក្សាចាប់ពីថ្នាក់មតេយ្យ ដល់ថ្នាក់ទីប្រាំ ផ្តល់ឲ្យសិស្ស​នូវ មូលដ្ឋានគ្រឹះរឹងមាំចំពោះចំណេះដឹងនព្វន្តសាស្រ្តនៃចំនួន​គត់ (ការ បូក ការដក ការគុណ និងការចែក) ប្រភាគ និងចំនួន​ទសភាគ ។ ការចេះស្ទាត់ជំនាញលើបំណិនទាំងនេះ អាចជួយរៀប​ចំ​សិស្ស​ឲ្យ រៀន​បានកាន់ប្រសើរនូវទស្សនៈ និងទម្រង់ការដែលខ្ពស់ជាង​នេះ​នៅ​ថ្នាក់ក្រោយៗ ។ CCSS ផ្តល់ឲ្យសិស្សនូវពេលវេលា ដើម្បីធ្វើ​ឲ្យ​ចេះ​​ស្ទាត់ជំនាញលើប្រធានបទ ដោយការអភិវឌ្ឈន៍ភាពប៉ិនប្រសព្វ​នៃ​​ទម្រង់ការ​ ក៏ដូចជាការយល់អំពីទស្សនៈផងដែរ ។ ចំពោះសិស្ស​ដែល​បានសម្រេចនូវភាពប៉ិនប្រសព្វលើតថភាពសំខាន់ៗរបស់​គណិត​ពាក់​ព័ន្ធនឹងចំនួនគត់ នឹងមានលទ្ធភាពកាន់តែប្រសើរក្នុង​ការ​ផ្តោត​អារម្មណ៍សិក្សាលើបំណិននានា និងអាល់ហ្កូលរីតដែល​កាន់តែ​មាន​ភាព​ស្មុគ្រស្មាញ​ខ្លាំង ។ សំណាកតំណាងនៃនិយាម​សិក្សា​នេះ មាន​រួមបញ្ចូលនូវ ៖
· K.OA.2 – ដោះស្រាយចំណោទលេខបូក និងលេខដក ព្រមទាំង​ការបូក និងការដកជាមួយលេខខ្ទង់ 10 ឧទាហរណ៍ ដោយការ​ប្រើ​​វត្ថុ ឬគំនូរតាង ដើម្បីតាងឲ្យចំណោទ ។
· 2.NBT.7 – បូក និងដកជាមួយនឹងលេខក្នុងរវាងចំនួន 1000 ដោយការប្រើម៉ូដែលរូបិយ ឬគំនូរតាង និងយុទ្ធសាស្រ្ត អាស្រ័យ​លើ​តម្លៃលេខតាមខ្ទង់ លក្ខណៈនៃប្រមាណវិធី និង/ឬទំនាក់​ទំនង​​រវាងការបូក និងការដក យកយុទ្ធសាស្រ្តមកភ្ជាប់ជាមួយ​នឹងវិធីសាស្រ្តសរសេរ ។ សិស្សអាចយល់បានថា ក្នុងការបូក ឬការដកលេខបីខ្ទង់ បូកខ្ទង់រាយ ឬដកខ្ទង់រយនិងខ្ទង់រយ ខ្ទង់​ដប់ និងខ្ទង់ដប់​ខ្ទង់រាយនិងខ្ទង់រាយ ហើយពេលខ្លះគឺជារឿង​សំខាន់ដែលត្រូវផ្គុំ ឬពន្លាតខ្ទង់ដប់ ឬខ្ទង់រយ ។
· 3.OA.7 – សិស្សអាចចេះស្ទាត់ជំនាញចំពោះវិធីគុណ និងចែក​ក្នុង​ចំនួនរវាង 100 ដោយការប្រើយុទ្ធសាស្រ្ត ដូចជាទំនាក់​ទំនង​រវាងការគុណ និងការចែក (ឧទាហរណ៍ សិស្សអាចដឹង​បានថា 8 x 5 = 40 ហើយដឹងថា 40 ÷ 5 = 8) ឬលក្ខណៈនៃ​ប្រមាណ​វិធី ។ នៅចុងបញ្ចប់ថ្នាក់ទី 3 សិស្សអាចចាំបានស្ទាត់​នូវ​តម្លៃ​នៃការគុណលេខមួយខ្ទង់ជាមួយនឹងលេខមួយខ្ទង់ទាំងអស់ ។
· 4.NBT.6 – សិស្សអាចចេះរកឃើញនូវផលចែកចំនួនគត់ និង​សំណល់ពីការចែកនៃការចែកលេខបួនខ្ទង់ជាមួយនឹងលេខមួយ​ខ្ទង់ ដោយការប្រើយុទ្ធសាស្រ្តសំអាងលើតម្លៃលេខក្នុងខ្ទង់ លក្ខណៈ​​នៃប្រមាណវិធី និង/ឬទំនាក់ទំនងរវាងការគុណ និងការ​ចែក ។  ធ្វើអត្ថាធិប្បាយ និងពន្យល់នូវការធ្វើប្រមាណវិធី ដោយ​ការ​ប្រើ​សមីការ រូបពង្រាយចតុកោណ និង/ឬម៉ូដែលក្រឡាផ្ទៃ ។
ការចេះស្ទាត់ជំនាញនូវប្រភាគ និងចំនួនទសភាគ
សិស្សនឹងមានភាពប៉ិនប្រសព្វចំពោះចំណេះដឹងអំពីទស្សនៈ និងទម្រង់​ការ​នៃប្រភាគ ដែលមានភាពសំខាន់ចំពោះភាពជោគជ័យ​​លើការសិក្សា​ពិជគណិត ។ នៅថ្នាក់ទីបី សិស្សនឹងបានចាប់ផ្តើម អភិវឌ្ឈន៍នូវការ​យល់​ដឹង​អំពីប្រភាគថាវាគឺជាតួលេខ ហើយចេះតាង​ប្រភាគលើដ្យា​ក្រាម​បន្ទាត់ក្រិត ។ ការបូក និងការដកប្រភាគ ត្រូវបាន​ចាប់ផ្តើម​បង្រៀន​​សិស្សនៅថ្នាក់ទីបួន ហើយការគុណ និងចែកប្រភាគ ត្រូវចាប់​បង្រៀននៅថ្នាក់ទីប្រាំ ។ និយាមសិក្សាចំពោះថ្នាក់ទីប្រាំ​មួយ និង​ថ្នាក់​ទីប្រាំពីរ គឺជាការបន្តសិក្សាអំពីប្រភាគ និងការបង្កើតទស្សនៈ ដូច​ជា​ចំនួនសនិទាន និងទំនាក់ទំនងសមមាត្រ ។ សំណាកតំណាង​ឲ្យ​និយាមសិក្សា មានរួមបញ្ចូលនូវ ៖
· 3.NF.2.a – ការតាងប្រភាគដែលមានរាង 1/b នៅលើដ្យា​ក្រាម​បន្ទាត់​ក្រិត ដោយការកំណត់ក្រិតរវាង 0 ដល់ 1 ជាចំនួនគត់ ហើយបំបែកទៅជា b ដែលមានចំនួនស្មើៗគ្នា ។ សិស្សអាច​ស្គាល់​​​​បានថា ចំណែកនីមួយៗមានទំហំស្មើនឹង 1/b ហើយ​ចំណុច​ចុងនៃចំណែកនៅឯគល់ 0 ជាទីតាំងលេខ 1/b នៅលើ​បន្ទាត់ក្រិត 
· 4.NF.3.d – ការដោះស្រាយចំណោទពាក់ព័ន្ធនឹងការបូក និងការ​ដកប្រភាគ សំដៅលើប្រភាគទាំងមូលដែលមានភាគបែង​ដូចគ្នា ឧទាហរណ៍ ដោយការប្រើម៉ូដែលប្រភាគ និងសមីការ​ដែល​អាច​មើល​ឃើញ ដើម្បីតាងឲ្យចំណោទ ។
· 5.NF.2 – ចេះដោះស្រាយចំណោទ ពាក់ព័ន្ធនឹងការបូក ការដក​ប្រភាគ នៃប្រភាគចំនួនគត់ រួមទាំងចំណោទប្រភាគ ដែលមាន​ភាគ​បែងខុសគ្នាផងដែរ ឧទាហរណ៍ ដោយការប្រើ​គំរូ​ម៉ូដែល​ប្រភាគ​ដែលមើលឃើញ ឬសមីការដើម្បីតាងចំណោទ  ។ ប្រើ​ប្រភាគជាគំរូប្រៀបធៀប​ និងញាណការយល់ដឹងអំពីប្រ​ភាគ ដើម្បី​ប៉ាន់ស្មានខួរក្បាល និងវាយតម្លៃភាពមានហេតុផល​ចំពោះ​ចម្លើយ ។ ឧទាហរណ៍ សិស្សអាចស្គាល់នូវចម្លើយដែល​មិន​ត្រឹមត្រូវ 2/5+ 1/2 = 3/7 ដោយការមើលឃើញថា 3/7 < 1/2 ។
· 5.NBT.7 – ការបូក ដក គុណ និងចែកចំនួនទស​ភាគរហូតដល់​ខ្ទង់​រយ​ ដោយការប្រើម៉ូដែលរូបិយ ឬគំនូរតាង និងយុទ្ធសាស្រ្ត​សំអាងលើតម្លៃលេខតាមខ្ទង់ លក្ខណៈនៃ​ប្រមាណវិធី និង/ឬ​ទំនាក់ទំនងរវាងការបូក​ និងការដក សិស្សចេះភ្ជាប់យុទ្ធ​សាស្រ្ត​ទៅ​នឹង​វិធីសរសេរ ព្រមទាំងចេះពន្យល់ពីការប្រើប្រកប​ដោយ​ហេតុផល ។
· 7.NS.2.c – ចេះប្រើលក្ខណៈនៃប្រមាណវិធី​ ដោយយក​មកធ្វើជា​យុទ្ធសាស្រ្តចំពោះការគុណ និងការចែកចំនួនសនិទាន​។
· 7.RP.3 – ចេះប្រើទំនាក់ទំនងសមមាត្រ ដើម្បីដោះស្រាយ​អនុបាត​​ច្រើនជំហាន​ និងចំណោទភាគរយ ។ ឧទាហរណ៍ ៖ ការ​ប្រាក់សាមញ្ញ ពន្ធ ការតម្លើងតម្លៃ ការបញ្ចុះតម្លៃ ប្រាក់ទឹកតែ និង​កុម្មិស្យុង សោហ៊ុយចំណាយ ភាគរយឡើង និងចុះ កំហុស​ជា​ភាគរយ  ។
ការត្រៀមខ្លួនសិស្សឲ្យបានរួចរាល់ចំពោះពិជគណិតនៅថ្នាក់ទីប្រាំបី និងការបង្កើតនិយាមសិក្សាថ្នាក់ទីប្រាំបី
CCSS មានភាពត្រូវគ្នាជាមួយនឹង គោលបំណងដែលសិស្ស​ទាំង​អស់​ត្រូវបានទទួលជោគជ័យចំពោះមុខវិជ្ជាពិជគណិត 1 ។ ចំពោះ​សិស្សដែលមានភាពស្ទាត់ជំនាញលើខ្លឹមសារ និង​បំណិន​រហូត​ដល់​ថ្នាក់ទីប្រាំពីរ នឹងមានការត្រៀមខ្លួនរួចរាល់​បាន​ល្អប្រសើរ​សម្រាប់​​ការ​សិក្សាពិជគណិតថ្នាក់ទីប្រាំបី ។ ដោយការកត់​សំគាល់​ឃើញថា សិស្ស​ទាំងអស់ត្រូវតែបន្តការសិក្សារបស់ខ្លួន​ចំពោះ​មុខ​វិជ្ជា​គណិត​សាស្រ្ត CCSS បានជួយនាំសិស្សឲ្យធ្វើដំណើរទៅមុខ​ជាមួយ​នឹង​និយាមសិក្សាថ្នាក់ទីប្រាំបី ដែលអាចជួយរៀបចំខ្លួនពួក​គេបាន​សម្រាប់​ការសិក្សាគណិតសាស្រ្តដែលមានកម្រិតខ្ពស់ជាងនេះ ដោយ​មានរួមទាំងពិជគណិត 1 ផងដែរ ។ 
ការអនុវត្តន៍ក្នុងស្ថានភាពពិតដោយការប្រើម៉ូដែល
ពេញទាំងនិយាមសិក្សា សិស្សទាំងអស់នឹងបានប្រើប្រាស់​គណិត​សាស្រ្ត ដែលពួកគេបានសិក្សាដើម្បីដោះស្រាយចំណោទដែលកើត ឡើងក្នុងជីវិតប្រចាំថ្ងៃ ក្នុងសង្គម និងក្នុងកន្លែងធ្វើការ ។ និយាម​ ​សិក្សា​​​ចំពោះគណិតសាស្រ្តអនុវត្ត សង្កត់ធ្ងន់លើបំណិននេះ និងផ្តល់​ជូននូវការណែនាំជាក់លាក់ សម្រាប់ការធ្វើម៉ូដែល ចំពោះស្ថានភាពពិត​ក្នុងការរស់នៅ ដោយការប្រើគណិតសាស្រ្ត ។ និយាមសិក្សា​គណិត​​នៅវិទ្យាល័យ មានរួមបញ្ចូលនូវនិយាមសិក្សាការធ្វើម៉ូដែល ពេញ​ទាំង​ទស្សនៈ​ខ្លឹមសារមេរៀនតាមប្រភេទផ្សេងទៀត និយាម​សិក្សា​ទាំង​នេះ​ត្រូវបានបង្ហាញដោយប្រើសញ្ញាផ្កាយ (() ។ សំណាក​ជា​តំណាង​នៃ​និយាមសិក្សាមានរួមបញ្ចូលនូវ ៖
· 3.MD.8 – ការដោះស្រាយចំណោទគណិតសាស្រ្ត​លើជីវិត​រស់នៅ​របស់មនុស្ស​ពាក់ព័ន្ធ​នឹង​បរិមាត្រ​រូបពហុកោណ ដោយមាន​រួម​ទាំង​ការ​រកបរិមាត្រ ពេលដែលសិស្សបានដឹងអំពីប្រវែង​ជ្រុង​បណ្តោយ និងទទឹង ការធ្វើប្រមាណវិធីរកប្រវែងជ្រុងដែលបាត់ និងការ​បង្ហាញ​រូប​ចតុ​កោណជាមួយនឹងបរិមាត្រដូចគ្នា ឬក្រឡាផ្ទៃដូចគ្នា ដែល​មាន​​បរិមាត្រខុសគ្នា ។
· F-IF.5 – តាម​ដែល​អាចអនុវត្តបាន សិស្សចេះការភ្ជាប់វិស័យនៃ​អនុគមន៍ ទៅនឹងក្រាហ្វរបស់វា ហើយ​ចេះ ភ្ជាប់ទៅនឹងទំនាក់ទំនង​ជាបរិមាណ​ដែលអនុគមន៍បាន​ពណ៌នា ។ ឧទាហរណ៍ ប្រសិន​បើ​អនុគមន៍ h(n) បាន​ប្រាប់​យើងនូវចំនួនមនុស្សដោយ​គិត​ជា​ម៉ោង​ដែលខ្លួនបានយក​ទៅប្រើ​ដើម្បីផ្គុំម៉ាស៊ីន n ក្នុងរោង​ចក្រ​មួយ ពេល​នោះចំនួនវិជ្ជមាន​គឺជា​វិស័យ​ដែលសមរម្យ​សម្រាប់​អនុគមន៍ ( ។
· G-MG –អនុវត្តន៏វិធីសាស្រ្តធរណីមាត្រ ដើម្បីដោះ​ស្រាយចំណោទ​តាម​រូបភាពដែលបានផ្តល់ឲ្យ (ឧទាហរណ៍ ធ្វើរូបភាព ឬរចនា​សម្ព័ន្ធ​ដើម្បីជួយដល់ភាពប្រឈមជារូបវន្ត ឬកាត់បន្ថយចំណាយ ធ្វើការជាមួយនឹងប្រព័ន្ធក្រិតរៀបចំរូបភាព ដោយសំអាង​លើ​អនុបាត)( ។
· S-MD.5.b – ការវាយតម្លៃ និងប្រៀបធៀប​យុទ្ធសាស្រ្ត លើ​មូល​ដ្ឋាន​នៃតម្លៃដែលបានរំពឹងទុក ។ ឧទាហរណ៍ ការប្រៀប​ធៀប​​​នៃ​គោលនយោបាយធានារ៉ាប់រង យានយន្ត​ចំពោះចំណាយ​ដែល​អាច​កាត់​ចេញបានច្រើន និង​កាត់ចេញបាន​ទាប ដោយការ​ប្រើ​ឱកាសដែលអាចកើតមាន​គ្រោះថ្នាក់ច្រើន ឬតិច ដោយប្រើវិធី​ផ្សេងៗ តែមានហេតុផលសម​រម្យ ។[image: image1.jpg]

